
தேனி மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 36°-39°  செல்சியஸ் ஆகவும், குறைந்தபட்ச வெப்பநிலை 25° செல்சியஸ் ஆகவும் பதிவானது. மேலும் மழை பெறப்பட்டது.
	கடந்தவார வானிலை

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 10, 11 லேசான மழையும் மற்றும் 12, 13, 14 தேதி மிதமான மழைக்கு வாய்ப்புள்ளது. அதிகபட்ச வெப்பநிலையானது 29°-33° செல்சியஸ் ஆகவும், குறைந்தபட்ச வெப்பநிலையானது 21°- 24° செல்சியஸ் ஆகவும் பதிவாகலாம். வானம் மேகமூட்டத்துடன் காணப்படும். மணிக்கு 4 முதல் 10 கி.மீ வேகத்தில், மேற்கு, தென்மேற்கு மற்றும் வடமேற்கு திசைகளிலிருந்து காற்று வீசக்கூடும். 

பொது ஆலோசனை:
அடுத்த வாரத்திற்கான விரிவாக்கபட்ட வரம்பு வானிலைமுன்னறிவிப்பு (09 – 22 ஆகஸ்ட் 2024): 

மழைப்பொழிவு :

09-08-2024 – 22-08-2024: நீட்டிக்கப்பட்ட வரம்பு கணிப்புகளின்படி, வரும் வாரத்தில் மாவட்டத்தில்  இயல்பை விட சற்று கூடுதலான மழை பெய்ய வாய்ப்பு உள்ளது.

அதிகபட்ச வெப்பநிலை :

09-08-2024 – 15-8-2024: மாவட்டத்தில் அதிகபட்ச வெப்பநிலையானது  பொருத்தமட்டில் இயல்பை விட சற்று கூடுதலான காணப்படும். 28° செல்சியஸ் முதல் 32° செல்சியஸ் வரை  இருக்க  வாய்ப்பு.

16-08-2024 – 22-8-2024: மாவட்டத்தில் அதிகபட்ச வெப்பநிலையானது  பொருத்தமட்டில் பொதுவாக இயல்பை ஒட்டியே காணப்படும். 28° செல்சியஸ் முதல் 32° செல்சியஸ் வரை  இருக்க  வாய்ப்பு

குறைந்தபட்ச வெப்பநிலை :

09-08-2024 – 22-08-2024: மாவட்டத்தில் குறைந்தபட்ச வெப்பநிலையை பொருத்தமட்டில் பொதுவாக இயல்பானது முதல் இயல்பை விட சற்று அதிகரித்து காணப்படும். 20° செல்சியஸ் முதல் 24° செல்சியஸ் வரை இருக்க  வாய்ப்பு.
பலத்த காற்று எச்சரிக்கை :

மாவட்டத்தின் ஒரு சில இடங்களில் ஆகஸ்ட் 10, 11, 12, 13 மற்றும் 14 தேதி மணிக்கு 30 முதல் 40 கி.மீ  வேகத்தில்  பலத்த காற்று  வீசக்கூடும் என எதிர்பார்க்கப்படுவதால், விவசாயிகள்  வாழை மரங்களுக்கு முட்டு கொடுத்தல்,  பப்பாளி, கொய்யா, முருங்கை பயிர்களுக்கு மண் அனைத்தல், கரும்பு பயிருக்கு விட்டம் கட்டுதல் போன்ற பாதுகாப்பு நடவடிக்கைகளை மேற்கொள்ளவும். 
கொடி வகை பயிர்பந்தல்களில் துரு பிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும்.  

கால்நடைகளை மேய்ச்சலுக்கு வெளியில் அனுப்பாமல், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டு கொள்ளப்படுகிறார்கள்.
மாவட்டத்தின் ஒரு சில இடங்களில் ஆகஸ்ட் 12, 13 மற்றும் 14 தேதி கன மழை பெய்ய வாய்ப்பு. விவசாயிகள் துரிதமாக செயல்பட்டு நீர் வரத்து வாய்க்கால்கள், பண்ணைக்குட்டைகள் மற்றும் நீர்நிலைகளை சரி செய்து மழைநீர் சேகரிப்பு நடவடிக்கைகளை மேற்கொள்ளுமாறும். இந்த காலகட்டத்தில், உரமிடுதல் மற்றும் பூச்சிமருந்து தெளிக்கும் வேலைகளை ஒத்தி வைக்கும்படியும், விளைநிலங்களில் மழைநீர் தேங்கி பயிர்களை சேதப்படுத்தாத அளவில் தேவையான வடிகால் வசதிகளை ஏற்படுத்தி கொள்ளும்படியும், கால்நடைகளை மேய்ச்சலுக்கு வெளியில் அனுப்பாமலும், மின்கம்பம் மற்றும் மரங்களில் கட்டாமலும் பாதுகாப்பாக கொட்டகைகளில் கட்டி வைக்கும்படியும் கேட்டுகொள்ளப் படுகிறார்கள்.

காற்றின் வேகம் அதிகமாக இருக்கும் என எதிர்பார்க்கபடுவதால் கோழிகளின் தீவனங்கள் சிதற வாய்ப்புள்ளது. எனவே கோழிக் கூடாரங்களை சுற்றிலும் சாக்கு பைகளை தொங்கவிடவும்.
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : முருங்கை, எலுமிச்சை, கால்நடை.
முருங்கை: 
முருங்கைப் பயிரைத் தாக்கும் காய் ஈக்கள் பரவலாக தென்படுகின்றது. இவ்வகை ஈக்களின் தாக்குதலால் காய்கள் காய்ந்தும், பிளந்தும் காணப்படும். 
காய்களில் இருந்து தேன் போன்ற திரவம் வடியும். தாக்கப்பட்ட மற்றும் காய்ந்து விழுந்த காய்களை சேகரித்து அழிக்க வேண்டும். 
சிட்ரோனல்லா எண்ணெய், நீலகிரி தைலமர எண்ணெய், வினிகர் (அசிட்டிக்அமிலம்), டெக்ஸ்ட்ரோஸ் அல்லது லாக்டிக் அமிலம் இவற்றில் ஏதேனும் ஒன்றை வைத்து ஈக்களை கவர்ந்து அழிக்கலாம். 
மேலும் ஏக்கருக்கு 7 என்ற எண்ணிக்கையில் இனக்கவர்ச்சி பொறிகளை வைத்து இதனைக் கட்டுப்படுத்தலாம்.
மேலும் ஒரு லிட்டர் தண்ணீருக்கு 3மி.லி என்ற அளவில் நிம்பிசிடின் மருந்தினை கலந்து 50 சதம் காய் உருவான பிறகு மற்றும் 35 நாட்கள் கழித்து தெளித்து கட்டுப்படுத்தலாம். 
தெளிப்பு வேலைகளை மழை இல்லாத நாட்களில் மேற்கொள்ள  வேண்டும்.
எலுமிச்சை:   
எலுமிச்சை பயிரில் கரணை நோய் தாக்குதல் பரவலாக தென்படுகின்றது. இந்நோய் இலைகள், குச்சிகள் மற்றும் பழங்களை தாக்கும். முதலில் இலைகளில் இளஞ்சிவப்பு புள்ளிகள் காணப்படும், இலை திசுக்கள் உருக்குலைந்து, புண் போன்று காணப்படும். இலைகள் சுருண்டு, உருமாறியும் வளர்ச்சி குறைந்தும் காணப்படும். குச்சிகளிலும், பழங்களில் சொறி அல்லது பொடிப் போன்று காணப்படும். நோய் தாக்கப்பட்ட பழங்கள் பிஞ்சு நிலையிலேயே உதிர்ந்து விடும். இதனைக் கட்டுப்படுத்த 1 லிட்டர் தண்ணீருக்கு 10 கிராம் கார்பன்டாசிம் என்ற அளவில் கலந்து தெளித்து கட்டுப்படுத்தலாம்.
கால்நடை:

மாவட்டத்தின்  ஓரு சில இடங்களில் ஆகஸ்ட் 10, 11, 12, 13 மற்றும் 14 தேதி இடி மின்னலுடன் கூடிய லேசானது முதல் மிதமான மழை எதிர்பார்க்கப்படுவதால்  கால்நடைகளை மின்கம்பம் மற்றும் மரத்தடியில் கட்டுவதை தவிர்;த்து பாதுகாப்பாக கொட்டகைகளில் கட்டி வைக்கவும். 
இடி மின்னலில் இருந்து தங்கள் கால்நடைகளை பாதுகாக்கும் பொருட்டு கழுத்தில் கட்டியுள்ள உலோக மணிகளை  அகற்றிவிடவும்.

